
Uunga allannguutissatut siunnersuut: 

 

Uunga siunnersuut: Inuit innarluutillit tapersersorneqarnissaannut Inatsisartut 

inatsisaat  

  

PingajussaaneerneqarnissaanutNaalakkersuisunit saqqummiussaq:  

  

§ 1-imut 

  

1. § 1, imm. 3, nr. 4, ima allassimalissaaq:  

”4)  attaveqarnikkut, katerisimaartarnerit, sammisaqartarnerit, katsorsartinnerit, 

isumassorneqarnissamut imaluunniit paaqqutarineqarnissamut neqerooruteqarnikkut inuit 

ataasiakkaat akornuteqarnani inuuniarnissaannut periarfissai pitsanngorsarneqassapput,”  

 

§ 2-mut 

 

2. § 2, imm. 1, nr. 2, ima allassimalissaaq: 

“2)  Inunnik innarluutilinnik illersuisoq: tassaavoq inunnik innarluutilinnik ikiuisoq 

isumaginninnermik aamma inunnik innarluutilinnik suliassaqarfimmi sukumiisumik 

ilisimasalik misilittagalillu kiisalu Naalakkersuisut inunnik innarluutilinnik illersuisutut 

pikkorissaanermik neqeroorutaannik naammassisaqartoq.” 

 

§ 10-mut 

 

3. § 10 immikkoortup qulequtaa ima allassimalissaaq:   

“Inunnik innarluutilinnik illersuisoqarnermik aaqqissuussineq  

 

“§ 10.  Kommunalbestyrelsip inuit innarluutillit inunnik innarluutilinnik illersuisumit 

tapersersorneqarnissaat  neqeroorfigineqarnissaallu siunertaralugu, inunnik innarluutilinnik 

illersuisoqarnermik aaqqissuussaq pilersissavaa: 

1)  Inatsisartut inatsisaat manna malillugu tapersersorneqarnissaq pillugu 

kommunalbestyrelsip suliamik suliarinninnerani, 

2)  Inatsisartut inatsisaat manna malillugu tapersersorneqarnissaq pillugu 

kommunalbestyrelsip aalajangigaanik naammagittaalliummik suliaqarnermi 

tunniussinermilu, aamma 

3)  Inatsisartut inatsisaat manna malillugu Isumaginninnermi Naammagittaalliuuteqartarfiup 

tapersersorneqarnissamut aalajangiineq pillugu naammagittaalliummik suliarinninnerani. 

  Imm. 2.  Inuit innarluutillit inunnik allanik, tassa kommunimeersuunngitsunik, inuit 

innarluutilinnik illersuisoqarnissamik nammineq toqqaanissaminnut pisinnaatitaaffeqarput. 

  Imm. 3.  Toqqaaneq, aningaasarsiaqartitsineq, pinerluuteqarsimannginnermik allagartamik 

aamma meeqqanik innarliisimannginnermut uppernarsaammik pissarsineq, kiisalu inunnik 

innarluutilinnik illersuisumik piukkunnassusianut piginnaasaanullu piumasaqaatit pillugit 

Naalakkersuisut malittarisassanik erseqqinnerusunik aalajangersaasinnaapput.” 

  

§ 23-mut 

 

4. § 23, imm. 5, ima allassimalissaaq: 

“Imm. 5. Angajoqqaatut oqartussaasut imaluunniit akisussaasoq akuersiteqqaarnagit 

imaluunniit peqataatinnagit oqaloqatigiinneq ingerlanneqassappat, inunnik innarluutilinnik 

illersuisumik ataatsimiinnermut peqataasussamik toqqaasoqassaaq, tak. § 10.” 



05.11.2026  UKA2026/232 

_______________ 

UKA2026/232 

PIIN Suliap normua 2025 - 15914 

 

§ 95-mut 

 

5. § 95, imm. 2, ima allassimalissaaq:  

“Imm. 2. Inuk innarluutilik imaluunniit taassuma suliami sinniisuutitaa, tassunga ilanngullugu 

inunnik innarluutilinnik illersuisoq, tak. § 10. Imm. 1 malillugu naammagittaalliummik 

suliakkiinissaq pillugu Pissassarfimmit siunnersorneqarnissamik ilitsersorneqarnissamillu 

qinnuteqarsinnaavoq.” 

  

  

  

Inatsisissatut siunnersuummut nassuiaatit 

 

Nassuiaatit nalinginnaasut 

 

Allannguutissasut siunnersuutit kalaallisoortaani oqaatsitigut ukunani:  

§ 1, stk. 3, nr. 4 kalaallisoortaani oqaatsitigut iluarsiineq.  

Taaguummik “inunnik innarluutilinnik illersuisoq” ukunani § 2, imm. 1, nr. 2, § 10, § 23, 

imm. 5, § 95, imm. 2, eqqortumik allannguinerit. 

 

Siunnersuutit Ilaqutariinnermut Peqqissutsimullu Ataatsimiititaliap 

aappassaaneerinninnissamut isumaliutissiissutaanni piumasaqaatai malinneqarput. 

 

Ilaqutariinnermut Peqqissutsimullu Ataatsimiititaliap siunnersuummi immikkoortut 

sisamaanni, inuussutissarsiortunut aningaasaqarnikkut allaffissornikkullu kingunerisassani 

oqaaseqatigiit siulliit ersarissarneqassasut, saniatigut isumaliutissiissummi eqqaavaat. 

 

Nassuiaatini nalinginnaasuni, immikkoortut sisamaanni oqaaseqatigiit siulliit imatut 

allanngortinneqassaaq: 

“Inummut innarluutilimmut qanigisaasumik, matumani inummut innarluutilimmut 

paarsinissaminut, qanigisaasup suliffissaqartitsinermut attuumassuteqarfii,  

atorfinitsitsinissamut periarfissamut qanoq atorneqartiginerat apeqqutaalluni sulisitsisunut 

sunniuteqartussaassaaq. Aamma inummut innarluutilimmut qanigisaasoq, inummik 

innarluutilimmut ulluinnarni isumassuinermik isumaginnittumut aningaasaqarneq 

apeqqutaalluni sulisitsisunut sunniuteqartussaassaaq.“ 

 

Allannguutissatulli siunnersuut nassuiaatit nalinginnaasut allanneqarnerinut 

allannguuteqartitsisinnaasunik aalajangersagartaqanngilaq, ataatsimut isigalugu 

taamaaliortoqarsinnaanngimmat. 

 

 

Allannguutissatut siunnersuummi aalajangersakkanut ataasiakkaanut nassuiaatit 

 

Nr. 1-imut 

 

Nr. 4-mut 

Aalajangersakkap inuttut inuunermi inuulluataarnissamut suliniuteqarnissaq 

tapersersuinissarlu qulakkiissavai, tassani sammisassaqartitsinermut neqeroorutit, 

piumassuseqalersitsineq katerisimaarnissamullu peqataarusunnerit aqqutigalugit. 

Tapersersuinerup inuup eqqortumik sullinneqarnissaa kiisalu isumassorneqarnissaa 

paaqqutarineqarnissaalu aamma qulakkiissavai. Taamaalilluni aalajangersagaq inuit 

innarluutillit piorsarsimassutsikkut pisuni, sukisaarsarnermut neqeroorutini, sunngiffimmi 

sammisassaqartitsinermi timersornermilu innuttaasut allat naligalugit peqataanissaannut 

pisinnaatitaaffimmik akuersaarnissaq pillugu Naalagaaffiit Peqatigiit Innarluutillit pillugit 

Isumaqatigiissutaanni artikeli 30-mut ataqatigiissillugu isigineqassaaq. 

 

Innuttaasup piginnaasakinnerunera ima annertutigisoq, inuit immikkut tapersersorneqarnatik 

aamma immikkut najugaqarfissatut neqeroorfigineqarnatik nammineerlutik 

inuuneqarnissaminnut nukissaqarnavianngitsut paasineqarpata, isumassuineq, katsorsartinneq 

paaqqutarineqarnerlu pingaarnertut siunertaassapput, tamatumalu saniatigut inuit ataasiakkaat 

inuttut atugarisaasa pitsanngorsarnissaannut tapersersuineq, soorlu katerisimaarneq allanillu 

sammisassaqartitsineq pillugit neqeroornerit aqqutigalugit. 

 

Nr. 2-mut 

 

Nr. 2-mut 

Inunnik innarluutilinnik illersuisoq: inunnik innarluutilinnik illersuisoq, taannaavorlu inuk 

isumaginninnermut aamma inunnut innarluutilinnut suliassaqarfinni ilisimasaqarluartoq 

misilittagaqartorlu aamma Naalakkersuisut inunnik innarluutilinnik illersuisutut 

pikkorissaanermik neqeroorutaannik naammassinnittoq. Inunnik innarluutilinnik illersuisutut 

atuuffiup imarisai ilisimalissallugit pingaaruteqarpoq, inunnik innarluutilinnik illersuisup  

misilittagarisinnaasai piginnaasarisinnaasaaluunniit apeqqutaatinnagit. 

 

Nr. 3-mut 

 

Imm. 1-imut 

Aalajangersagaq manna aalajangersaavoq, inuup innarluutillip tapersersorneqarnissaanut 

aalajangiinermut atatillugu inunnik innarluutilinnik illersortitut aaqqissuussinermik 

pilersitsinissaq, kiisalu inuk innarluutilik illersortimik neqeroorfiginissaa 

kommunalbestyrelsip pisussaaffigigaa.  

Inunnik innarluutilinnik illersorti assersuutigalugu tassaasinnaavoq inuk ukiuni amerlasuuni 

inunnik isumaginninnermut aamma innarluuteqarnermut suliassaqarfimmi sulisimasoq, 

soorlu ingerlatsivimmi sullissisutut, imaluunniit inatsisilerituutut, isumaginninnermi 

siunnersortitut, perorsaasutut imaluunniit assigisaanik ilinniagalik. Pingaarnerpaavoq inuk 

inunnik innarluutilinnik illersortitut suliaqartussaq suliatigut ilisimasaqarnermik 

misilittagaqarnermillu tunngaveqarluni inuit innarluutillit pisinnaatitaaffiinik aamma inunnik 

isumaginninnermi aaqqissuussamik ilisimasaqarnissaa. Inunnik innarluutilinnik illersuisoq 

atuuffik tunngavigalugu, ingerlatsivimmi sullissisutut atuukkunnaassasoq piumasaqaataavoq. 

 

Nr. 1-imut 

Inatsisartut inatsisaat manna malillugu tapersersuisoqarnissaa pillugu apeqqutit 

suliarinerannut atatillugu inuup innarluutillip ikiorneqarnissaa aalajangersakkatigut 

qulakkeerneqarpoq. 

 

Inunnik innarluutilinnik illersuisup kommunalbestyrelsip tapersersuinissaq pillugu suliamik 

suliarinninnerani inuit innarluutillit pisinnaatitaaffiinut ilitsersuinissaa kiisalu inunnik 

isumaginninnermut aaqqissuussap ataqatigiinnera aamma ujarlerniarpat qanoq iliornissaa 

pillugit oqaluttuarnissaa naatsorsuutaavoq. 

Oqartussanik attuumassutilinnik ataatsimeeqateqarnermi inunnik innarluutilinnik illersuisup 

inummik tapersersuinissamut periarfissaqarnissaa pingaaruteqarpoq. Ataatsimiinnerup 

nalaani inuup apeqqutinut attuumassutilinnut isummernissaminut periarfissaqarnissaa inunnik 

innarluutilinnik illersuisup qulakkeersinnaasariaqarpaa. Inunnik innarluutilinnik Illersuisoq 

suliap suliarineqarnera tamakkerlugu peqataasinnaavoq, inuup innarluutillip 

tusaaneqarnissaata qulakkeerniarneranut, inuullu isummersuutai suliamut 

aalajangiisoqartinnagu oqartussanut saqqummiunnissaat pillugit ikiuissasoq 

naatsorsuutaalluni. 

 

Nr. 2-mut 

Inuk innarluutilik Inatsisartut inatsisaat manna malillugu tapersersorneqarnissaq imaluunniit 

najugaqarfissatut neqeroorummi najugaqarnissaq pillugu kommunalbestyrelsip 

aalajangiineranut naammagittaalliornissamik kissaateqartoq, aalajangersagaq manna 

naapertorlugu naammagittaalliuutip suliarineqarnissaanut aamma Isumaginninnermut 

Naammagittaalliuuteqartarfimmut tunniunneqarnissaanut inunnik innarluutilinnik 

illersuisumit ikiorneqarnissamut pisinnaatitaaffeqarpoq, tak. § 95. 

 

Inuup innarluutillip isiginnittariaasia naammagittaalliuummi ilanngunneqarnissaa, kiisalu 

naammagittaalliuutip malittarisassat piffissaliussallu attuumassuteqartut naapertorlugit 

naleqquttunik suliarineqarnissaa tunniunneqarnissaalu, inunnik innarluutilinnik illersuisup 

isumagissavaa. 

 

Nr. 3-mut 

Aalajangersakkap aalajangersarpaa, inuup innarluutillip suliap ingerlanera tamakkerlugu 

inunnik illersuisoq illersuisumik pisinnaatitaaffia atuuttoq, tassunga ilanngullugu 

Isumaginninnermut Naammagittaalliuuteqartarfiup naammagittaalliuummik suliaqarnera. 

 

Inunnik innarluutilinnik Illersuisup inuup tusaaneqarnissaa aamma paasissutissat isummallu 

attuumassutillit naammagittaalliuutip Isumaginninnermi Naammagittaalliuuteqartarfimmut 

tunniunneranut tunngaviliunneqartut saqqummiunnissaanut periarfissaqarnissaa 

qulakkeersinnaasariaqarpai. Tamatuma saniatigut inuup innarluutillip paasissutissat 

naammagittaalliuuteqartarfimmiit pissarsiarineqartut pillugit paasineqarnissaata 

qulakkeerneqarnissaannut inunnik innarluutilinnik illersuisup suliassaraa. 

 

Imm. 2-mut 

Imm. 2-mi aalajangersakkap aalajangersarpaa, inuit innarluutillit inunnik innarluutilinnik 

illersuisoqarnissamut, kommunip inunnik innarluutilinnik illersuisoqarnermut 

aaqqissuussaaninngaanniit inunnik allanik toqqaasinnaatitaapput. Imm. 1 naapertorlugu inuk 

inunnik innarluutilinnik illersuisussaq, suliatigut misilittakkatigullu inuit innarluutillit 

pisinnaatitaaffii isumaginnittoqarfillu pillugit ilisimasaqartussaavoq. 

 

Imm. 3-mut 

Aalajangersakkap Naalakkersuisut inunnik innarluutilinnik illersuisunut malittarisassanik 

erseqqinnerusunik aalajangersaanissaannut periarfissippai, tassunga ilanngullugit toqqaaneq, 

akissarsiaqartitsineq, pinerluuteqarsimannginnermut uppernarsaatinik pissarsiniarneq kiisalu 

piukkunnaatit piginnaasallu pillugit piumasaqaatit sorliit piumasarineqassanersut. 

 

Inunnik innarluutilinnik illersuisunik toqqaaneq pillugu malittarisassat inunnik 

innarluutilinnik illersuisut, Meeqqat tapersersorneqarnissaannut Inatsisartut inatsisaanni 

meeqqanut illersuisut toqqarneqarnerannut aaqqissuussineq assigalugu 

kommunalbestyrelsimut atatillugu aalajangersimasumik attuumassuteqannginnissaat ilaatigut 

qulakkeerneqassaaq. 

 

Nr. 4-mut 

 

Imm. 5-mut 

Oqaloqatigiinneq inummut angajoqqaatut oqartussaq imaluunniit akisussaasoq 

akuersiteqqaarnagit najuutsinnagilluunniit ingerlanneqarpat, inuup soqutigisaata 

isumagineqarnissaat pisinnaatitaaffiilu eqqortinneqarnissaat qulakkeerniarlugit, inunnik 

innarluutilinnik illersuisumik oqaloqatigiinnermi peqataasussamik toqqaasoqassaaq. 

 

Nr. 5-mut 

 

Imm. 2-mut 

Imm. 2-mi siunnersuutigineqarpoq, Pissassarfimmut naammagittaalliuutip tunniunnissaa 

pillugu inuup innarluutillip sinniisuatalu siunnersuisoqarnissamik ilitsersuisoqarnissamillu 

qinnuteqarsinnaasut. 


